
Lénda: Rekomandim pér marrjen e masave té nevojshme pér pérshpejtimin e gjykimit té

céshtjes civile me padités Y.B

GJYKATES SE APELIT TE JURIDIKSIONIT TE PERGJITHSHEM TIRANE

Né insitucionin e Avokatit té Popullit, gjaté vitit 2024 ka pasur rritje té ankesave lidhur me té
drejtén pér njé proces té rregullt ligjor, njé prej tyre éshté edhe céshtja civile e shtetasit Y.B.
Shtetasi Y.B ankohet se éshté palé né njé proces gjyqgésor civil né Gjykatén e Apelit té Juridiksionit

té Pérgjithshém Tirané. Prej 5 viteve kjo ¢éshtje vijon té mbetet pa u gjykuar.

Ankuesi ka paragitur disa kérkesa pér pérshpejtimin e gjykimit té ¢éshtjes dhe nuk ka marré

pérgjigje.

Fillimisht, ¢éshtja civile ka gené e regjistruar pér gjykim né Gjykatén e Apelit Vloré, me nr.1880
akti, daté 05.02.2019. Relatori i ¢éshtjes ka gené gjyqgtari G.D, i cili nuk éshté shprehur né lidhje
me kérkesat pér pérshpejtim té gjykimit té ankuesit Y.B.

Pas depozitimit té ankesés, institucioni i Avokatit té Popullit ka filluar procedurat pér shqyrtimin

e saj, referuar pércaktimeve té nenit 13, paragrafi i paré, té ligjit nr.8485, daté 04.02.1999 “Pér

Avokatin e Popullit”, t€ ndryshuar, n€ té cilin parashikohet se: “Avokati i Popullit fillon
procedurén e shqyrtimit té céshtjes kur véren ose dyshon se ka ndodhur njé shkelje e sé drejtés, né
bazé té ankesés apo té kérkesés sé personit té interesuar ose té démtuar, si dhe me nismén e vet,

pér raste té vecanta té béra publike”.

Né bazé té nenit 63/4 té Kushtetutés sé Republikés té Shqipérisé “Organet dhe funksionarét
publike jané té detyruar t’i paraqesin Avokatit té Popullit té gjitha dokumentet dhe informacionet
e kérkuara prej tij” si dhe né bazé té€ nenit 19 gé€rma “b” t& ligjit nr.8454 daté 04.02.1999 “Pér
Avokatin e Popullit”, té ndryshuar, me shkresén nr.K2/Y3-2, daté 17.05.2024 i jemi drejtuar
Gjykatés sé Apelit té Juridiksionit té& Pérgjithshém Tirané pér té kérkuar informacion lidhur me

céshtjen pérkatése.

Me shkresén nr.10180/1 prot., daté 22.05.2024 Gjykata e Apelit té Juridiksionit té Pérgjithshém
sgaron se prané késaj gjykate éshté regjistruar ¢éshtja civile me nr.1880/1161/928/699, daté
05.02.2019 regjistrimi, nr.21286-00279-60-2019, me palé:

Padités: K.B, Xh.A, M.H
| paditur: C.L,ZM,D.N
Objekti: Detyrim njohje trashégimtar

Gjyqgtare A.D ka njé ngarkesé prej 2091 céshtje né gjykim, deri né datén 31.03.2024, té cilat jané
té regjistruara né Gjykatén e Apelit t& Juridiksionit té Pérgjithshém nga viti 2017 e né vijim dhe
aktualisht gjyqgtarja po shqyrton ¢éshtje civile themeli sipas radhés sé regjistrimit, té cilat jané té
vitit 2017.”

Theksojmé se népérmjet rekomandimeve té tij, Avokati i Popullit ka ngritur né ményreé té pérséritur
shgetésimin pérsa ka konstatuar problematika thelbésore pér vonesat né gjykimin e ¢éshtjeve
gjyqgésore, gofshin ato civile ose penale. Né disa raste, jané dérguar rekomandime drejtuar
gjykatave respektive, duke sjellé né vémendje se kéto vonesa cenojné né thelb té drejtén pér njé

proces té rregullt ligjor.



Sé fundmi, Késhilli i Larté Gjygésor ka miratuar edhe “Strategjiné kombétare té uljes sé numrit té
céshtjeve té prapambetura né gjvkata” 2024-2027 %, por sigurisht éshté i domosdoshém zbatimi

me efikasitet i saj dhe bashképunimi i té gjithé aktoréve pér realizimin e objektivave té synuar.

Nga dokumentacioni i administruar né dosje rezulton se prej datés 05.02.2019 nuk ka zhvillim pér
gjykimin e késaj ¢céshtjeje. Sipas konstatimit toné, kjo éshté njé vonesé e konsiderueshme, i ka

kaluar 5 vjet tashmé nga data e regjistrimit.

Né vlerésim té Avokatit t€ Popullit e drejta e gjykimit brenda njé afati té arsyeshém ligjor éshté
njé ndér té drejtat themelore té gqytetaréve shqiptaré. Pér kété arsye, e drejta e gjykimit brenda njé
afati té arsyeshém nuk éshté dhe nuk duhet té mbetet njé e drejté apo garanci deklarative, por éshté
standard kushtetues, i garantuar dhe sanksionuar né aktet qé pércaktojné té drejtat dhe lirité
themelore té njeriut, si né nivel ndérkombétar (neni 6 i Konventés Evropiane pér té Drejtat e

Njeriut), ashtu edhe né té drejtén e brendshme (neni 42 i Kushtetutés sé Republikés sé Shqipérisé?).

Neni 6 i KEDNJ-s&? z& njé vend té réndésishém né térésiné e té drejtave gé garanton kjo konventg.

Njé gjykim i drejté né ¢éshtje civile dhe penale éshté njé element bazé i parimit té shtetit té sé

! https://klgj.al/strategjia-e-uljes-se-numrit-te-ceshtjeve-te-prapambetura-2024-2027/

2 Né nenin 42 té Kushtetutés parashikohet se:

1. Liria, prona dhe té drejtat e njohura me Kushtetuté dhe me ligj nuk mund té cenohen pa njé proces té rregullt ligjor.
2. Kushdo, pér mbrojtjen e té drejtave, té lirive dhe té interesave té tij kushtetues dhe ligjoré, ose né rastin e akuzave
té ngritura kundeér tij, ka té drejtén e njé gjykimi té drejté dhe publik brenda njé afati té arsyeshém nga njé gjykaté e
pavarur dhe e paanshme e caktuar me ligj.

3 Sipas nenit 6 “E drejta pér njé proces té rregullt” t¢ KEDNJ-sé:

1. Né pércaktimin e té drejtave dhe detyrimeve té tij civile ose té ¢do akuze penale kundér tij, cdo person ka té drejté
qé ¢éshtja e tij té dégjohet drejtésisht, publikisht dhe brenda njé afati té arsyeshém nga njé gjykaté e pavarur dhe e
paanshme. Vendimi duhet té jepet publikisht, por prania né sallén e gjykatés mund t’i ndalohet shtypit dhe publikut
gjaté téré procesit ose gjaté njé pjese té tij, né interes té moralit, té rendit publik ose sigurisé kombétare né njé shogeéri
demokratike, kur kjo kérkohet nga interesat e té€ miturve ose mbrojtja e jetés private té paléve né proces ose né shkallén
gé cmohet tepér e nevojshme nga gjykata, kur né rrethana té vecanta publiciteti do té démtonte interesat e drejtésisé.
2. Cdo person i akuzuar pér njé vepér penale prezumohet i pafajshém, derisa fajésia e tij té provohet ligjérisht.

3. Cdo i akuzuar pér njé vepér penale ka té drejtat minimale t€ méposhtme:

a) té informohet brenda njé afati sa mé té shkurtér, né njé gjuhé gé ai e kupton dhe né ményré té hollésishme, pér
natyrén dhe pér shkakun e akuzés gé ngrihet ndaj tij;

b) t’1 jepet koha dhe leht€sité e pérshtatshme pér pérgatitjen e mbrojtjes;

c) té mbrohet veté ose té ndihmohet nga njé mbrojtés i zgjedhur prej tij ose, né qofté se ai nuk ka mjete té mjaftueshme
pér té shpérblyer mbrojtésin, t’i mundésohet ndihma ligjore falas kur kété e kérkojné interesat e drejtésisé;

d) té pyesé, ose té kérkojé qé té merren né pyetje déshmitarét e akuzés dhe té keté té drejtén e thirrjes dhe té pyetjes
té déshmitaréve né favor té tij, né kushte té njéjta me déshmitarét e akuzés;

e) té ndihmohet falas nga njé pérkthyes, né qofté se nuk kupton ose nuk flet gjuhén e pérdorur né gjyq.



drejtés. Midis garancive gé lidhen direkt ose indirekt me gjykatén jané ndér té tjera: publiciteti i
gjykimit (seancat e hapura dhe shpallja e vendimit publikisht), ményra e zhvillimit té rregullt té
seancave gjygésore, konkretisht elemente té tillé si: barazia e arméve, afati i arsyeshém, arsyetimi

I vendimeve etj.

Né Kodin e Procedurés Civile t¢ RSH, ashtu si disa legjislacione evropiane, né zbatim té
detyrimeve té pércaktuara nga GJEDNJ, jané parashikuar edhe mjete té vecanta ankimi, me géllim
pérshpejtimin e proceseve gjyqgésore. Njé nga kéto mjete éshté edhe padia e vecanté e parashikuar
né Kodin e Procedurés Penale dhe Kodin e Procedurés Civile lidhur me zgjatjen e procesit tej afatit
té arsyeshém. Me ané té kétij ankimi pala e interesuar ka mundésiné pér té ndikuar drejtpérdrejt
né njé pérshpejtim té procesit. Me ané té késaj padie, qytetari jo vetém konstaton tejzgjatjen pa
arsye té procesit, por mund té marré dhe démshpérblim (nése e kérkon) pér vonesén e shkaktuar.
Vendimi né kété rast urdhéron gjykatén kompetente ta shqyrtojé céshtjen sa mé paré. Natyrisht,
né disa raste tejzgjatja e procesit gjygésor ka shkage objektive. Né njé rast té tillé kjo padi mund
té béhet shkak pér evidentimin e arsyeve konkrete dhe ndoshta edhe pér eleminimin e tyre nga
organet kompetente. Pra, ky mjet duhet konsideruar me efekt parandalues, né rast té tejzgjatjes pa

shkak té procesit, pra qé ¢do individ ka njé mjet efikas qé€ do t’i vijé né ndihmé.

Kodi i Procedurés Civile, i cili pércakton rregulla té detyrueshme, té njéjta dhe té barabarta, pér
gjykimin e mosmarréveshjeve civile e té mosmarréveshjeve té tjera, me ndryshimet e vitit 2017, i
ka kushtuar vémendje té vecanté ¢éshtjes sé respektimit té afatit té arsyeshém té gjykimit, duke e
trajtuar kété institut né njé kre té vecanté. Né dispozitén e nenit 399/2, pika 1 té kétij ligji

pércaktohet se:

“1. Afate té arsyeshme té pérfundimit té hetimit, gjykimit apo ekzekutimit té njé vendimi té formés

Sé preré, pér géllimet e pércaktuara né nenin 399/1, do té konsiderohen:

a) né gjykimin administrativ né shkallén e paré dhe né apel, pérfundimi i gjykimit brenda njé viti
nga fillimi i tij né secilén shkallé;
b) né gjykimin civil né shkallé té paré pérfundimi i procesit té gjykimit brenda dy viteve, né

givkim _civil né apel brenda dy vjetéve; dhe gjykimin civil né Gjykatén e Larté, brenda dy

vjetéve;........”



Avokati i Popullit éshté i vetédijshém se sistemi gjyqgésor, e vecanérisht Gjykata e Apelit e
Juridiksionit té Pérgjithshém, pérballet me njé numér tepér té larté té céshtjeve pér trajtim dhe
numér té ulét té gjyqtaréve, vetém 25 gjyqtaré nga 78 qé duhet té jené sipas organikés, mé pak se
1/3. Evidentojmé se edhe problematikat vijné pér shkak té ngarkesés sé tejskajshme té punés me

té cilén po pérballen gjyqtarét.

Raporti i1 gjyqtaréve té apelit pér numér banorésh kur aktualisht né kété gjykaté ushtrojné
funksionin 25 gjyqtaré, té cilét mbulojné ¢éshtjet e ankimuara nga gjithé gjykatat e shkalléve té
para té juridiksionit té pérgjithshém té té gjithé vendit, rezulton té jeté shumé larg normés

evropiane (krahasimisht me normén evropiane 22,2 gjyqtaré pér 100.000 banoré).

Nga ana tjetér, né muajin tetor 2021, GJEDNJ ka vendosur pér rastin e dy kérkuesve, Bara and
Kola v.Albania, shtetas shqiptaré qé jané ankuar prané Kkétij institucioni pér kohézgjatjen e
procedurave gjyqgésore né Shqipéri. Kjo Gjykaté ka vendosur se né kéto raste éshté shkelur e drejta
pér gjykim brenda njé afati té arsyeshém.*

Duke mos shpérfillur vonesén e kuptueshme gé rrjedh nga reformat e thella té sistemit té drejtésisé
dhe procesi i vettingut, Gjykata ripohoi se shtetet kishin njé detyrim té pérgjithshém pér té
organizuar sistemet e tyre ligjore né ményré gé té siguronin pérputhjen me kérkesat e nenit
6 paragrafi 1 té Konventés, duke pérfshiré até té njé gjykimi té drejté brenda njé afati té

arsyeshém.

Pérvec késaj, u konstatua se mjeti i ri juridik sipas Kodit té Procedurés Civile, i miratuar né vitin
2017, nuk kishte ndihmuar né pérshpejtimin e gjykimeve, duke mos i Ié€né ankuesit té paré asnjé
mjet juridik né dispozicion pér t'u marré me shkeljen e té drejtave té tij sipas nenit 6 paragrafi 1.
Megjithaté, Gjykata deklaroi se mjeti i ri juridik éshté né parim i pajtueshém me nenin 13 dhe pér

kété arsye, duhet té shteret pérpara se té paragiten ankesa té ngjashme né Gjykateé.

E drejta e gjykimit brenda njé afati té shpejté dhe té arsyeshém éshté jo vetém njé garanci pér

mbrojtjen e paléve nga zvarritjet e paarsyeshme té procedurave, por mbi té gjitha garanton se

4 Bara and Kola v. Albania - 43391/18 and 17766/19 , Judgment 12.10.2021

brenda njé afati té arsyeshém pala kérkuese do té pérfitojé eventualisht nga té drejtat gé i jané
mohuar, duke i mundésuar asaj siguri juridike né raport me pozitén procedurale. PEr mé tepér,
gjykimi brenda njé afati té arsyeshém, pérvecse éshté njé standard té cilin organi gjygésor ka
detyrimin ta respektojé apriori, éshté mbi té gjitha njé standard gé vlerésohet né ményreé té vecanté
pér secilin rast konkret, nisur nga specifika, kompleksiteti, térésia e té drejtave té shkelura apo té

pretenduara, etj.

Mosgjykimi i ¢éshtjes gjyqgésore brenda njé afati té arsyeshém, jo vetém cenon té drejtén e ankuesit
pér njé proces té rregullt ligjor, por pér mé tepér, zvarrit eventualisht pérfitimet, pasi nuk e lejon

té gézojé as sendin apo pjesé té tij dhe as fryte civile gé i takojné me ligj.

Cmojmé se gjykimi i ¢éshtjeve né kohé nevojitet té adresohet.

Gjykata Kushtetuese lidhur me kérkesat pér konstatimin e cenimit té sé drejtés kushtetuese pér njé
proces té rregullt ligjor, si pasojé e moszhvillimit té gjykimit té céshtjes brenda njé afati té
arsyeshém, ka theksuar se arsyeshméria e zgjatjes sé procesit duhet té vlerésohet mbi bazén e
kritereve té pércaktuara né jurisprudencén e GJEDNJ-sE, sipas sé cilés arsyeshméria e kohézgjatjes
sé procesit gjygésor duhet té vierésohet nén dritén e rrethanave té vecanta té ¢éshtjes, duke pasur
parasysh sidomos kompleksitetin e ¢éshtjes, sjelljen e kérkuesit, sjelljen e autoriteteve, si dhe
rrezikun gé passjell pér kérkuesin kjo tejzgjatje e afateve té gjykimit®. Pér rrjedhojé, Gjykata gmon
se pér té arritur né konkluzionin nése né rastin konkret jemi pérpara cenimit té sé drejtés pér njé

proces té rregullt ligjor, duhet té vlerésohet analiza e secilit prej elementeve té sipércituara.

E drejta pér njé proces té rregullt ligjor, pjesé e té cilit &shté edhe gjykimi brenda njé afati té
arsyeshém, luan njé rol gendror né sistemin e mbrojtjes sé té drejtave té njeriut. Kjo dispozité
vendos detyrimin pér organizimin e sistemit ligjor né ményré té tillé qé gjykatat té plotésojné
kérkesat e standardeve pér njé proces té rregull ligjor, pérfshiré kétu edhe até té gjykimit brenda
afatit té arsyeshém. Né kété drejtim, gjykatat kané pér detyré té sigurojné qé té gjitha subjektet gé

marrin pjesé né proces té sillen né ményré qé té evitojné ¢do vonesé té panevojshme®.

5 Vendim i Gjykatés Kushtetuese nr.69 daté 17.11.2015
Vendim i Gjykatés Kushtetuese nr.17, daté 29.06.2022
Vendimi i Gjykatés Kushtetuese nr.6, daté 16.02.2023

& https://www.gjk.gov.al/web/udherrefyesi_guida_gjk 2705.pdf



Kohézgjatja e gjykimit normalisht llogaritet nga momenti i fillimit té procesit gjygésor deri né
momentin kur jepet vendimi’. Né kohézgjatjen e pérgjithshme té gjykimit nuk pérjashtohen
vonesat e shkaktuara nga zbatimi i reformés né drejtési®, pasi barra e kétyre vonesave nuk duhet

té zhvendoset te palét ndérgjyqgése®.

Né rastin objekt shqyrtimi, kemi njé zgjatje té procedurave pér gjykimin e ¢éshtjes né gjykatén e
apelit mbi 5 vite nga data e regjistrimit té saj né gjykaté. Kjo éshté vonesé e theksuar, ndaj
vlerésojmé té réndésishém respektimin e parimit, sipas sé cilit gjykata duhet té realizojé njé gjykim
té drejté, té pavarur dhe té paanshém brenda njé afati té arsyeshém, pér té garantuar késhtu té

drejtat e qytetaréve.

Pér gjithé sa parashtruam, né mbéshtetje té pikés 3, té nenit 63, t& Kushtetutés sé Republikés sé
Shqipérisé ku pércaktohet: “Avokati i Popullit ka té drejté té béjé rekomandime dhe té propozojé
masa kur konstaton shkelje té té drejtave dhe té lirive nga administrata publike”, si dhe né ligjin
nr.8454, daté 04.02.1999 “Pér avokatin e Popullit”, i ndryshuar, neni 21/b né té cilin parashikohet:
“Avokati i Popullit paraget rekomandime pér marrje masash pér vénien né vend té sé drejtés sé

shkelur tek organi administrativ qé ka shkaktuar shkeljen ”:

REKOMANDOJME:

Marrjen e masave té nevojshme nga Gjykata e Apelit té Juridiksionit té Pérgjithshém, me géllim
pérshpejtimin e gjykimit té c¢éshtjes civile me padités Y.B, né kuadér té respektimit té (afatit té

arsyeshém té gjykimit) garancive té procesit té rregullt ligjor.
Pér géndrimin gé do té mbani dhe masat gé do merrni né zbatim té kétij rekomandimi, na vini né
dijeni brenda afatit ligjor 30 ditor, t& parashikuar n€ nenin 22 t& ligjit nr.8454 daté 04.02.1999 “Pér

Avokatin e Popullit”, i ndryshuar.

Duke besuar né mirékuptimin dhe bashképunimin tuaj,

"Vendim i Gjykatés Kushtetuese nr.3, daté 17.02.2022
8 https://www.gjk.gov.al/web/udherrefyesi_guida_gjk_2705.pdf
9 Vendimi i Gjykatés Kushtetuese nr.2, daté 17.02.2022
Vendimi i Gjykatés Kushtetuese nr.25, daté 11.05.2023

